
رەنگــە زۆربــەی ئافرەتان گلەیی لە بــۆن و بەرامەكانیان 
بكەن، بەهۆی ئەوەی بۆ ماوەیەكی كەم دەمێنێـت و دەڕوات، 
ئەگەرچــی هەندێكیــان لە ماركە بەناوبانگەكانیشــن، بەڵام 
هەر زوو نامێنن، ئەوەش گرفت بۆ ئەوانە دروست دەكات كە 
شــەیدای بۆن و بەرامەی خۆشــن، چەندین هەنگاویش هەن 
كە یارمەتیت دەدەن بۆنەكەت بۆ ماوەیەكی زیاتر دەهێڵێتەو. 

با بزانین ئەو هەنگاوانە چین: 
گرنگە بزانیت بۆن و بەرامە لە كوێی جەســتەت دەدەیت، 
وەك هەنــدێ شــوێن هــەن هەر زوو بۆنەكە لە دەســت دەدەن، 
ئــەو شــوێنانەی پێویســتە بۆنــی لێی بدرێــت، ئەوانەن: مل 

هێشتنەوەی بۆن و بـــــــــــــــــــــــــــــــــــــەرامە لەسەر جەستەت

رەنگــە بەلاتــەوە ســەیر بێــت، كــە 
پێوەندییــەك لــە نێوان ماكیــاژ و جوانیی ددانەكان 

هەبێــت، بــەڵام ئــەوە لەلایــەن پســپۆڕی جوانــكاری )لیــزا 
فرانكلیــن( روون كراوەتــەوە كە ئــەو پێوەندییە تــەواوەو كاریگەرییان 

لەســەر یەكتــر هەیــە. لیــزا دەڵــێ: گرنگە پێســتی روخســار بەگشــتی و 
نەرمونیانــی لێــو بەتایبەتــی بپارێزرێت و هەمیشــە ناســك دەربكەوێت، دوای 

ئەوەی كرێمی تەڕكردنی لێ دەدرێت، هەروەها دەشتوانرێت لە رێگەی ماكیاژەوە 
گۆڕانــكاری و كاریگــەری لەســەر لێــو و ددانەكانیــش بــەدی بكرێت. لیــزا زیاتر 
دەڵێ: رەنگەكانی ماكیاژ كاریگەرییان لە سەر جوانیی لێو و و ددانەكان هەیە، بۆ 
نموونە: ناكرێت رەنگی ئەســاس و ســەرەكیی روخســار لە رەنگی سپیتی ددانەكانت 
تۆختر بێت، بەم جۆرە رەنگی ددانەكانت ون دەكەیت، هەروەها نابێت رەنگی لێو و 
روخسار لە یەكتر نزیك بێت، چارەسەریش دانانی سێبەری رەنگێكە بۆ لێو، تا 
جیاوازی لە نێوانیاندا دروســت بكات. هەروەها دەكرێت ماكیاژەكەت پابەند 

بكەیت بە )رەنگی ســێبەری چاو( تا جیاوازییەك لەگەڵ رەنگی لێو 
و ددان بەدی بكات وەك رەنگەكانی: شین، زیوی، ئەرخەوانی 

)سووری كاڵ(، لە كۆتاییشدا دەڵێ: بۆ ئەوەی رەنگی 
ســووراو نەكەوێتە ســەر ددانــەكان، دەكرێت 

فازلین بەكاربهێنیت.

رەنگی جلەكەت گوزارشت لە خۆت دەكات
رەنگەكانـی  بـەڵام  نـاكات،  بیركردنـەوە  و  كەسـاتی  لـە  گوزارشـت  جلوبـەرگ  دەگوترێـت  ئەگەرچـی 
جـل جیـاوازن و كاریگەرییـان لەسـەر خـۆت و كەسـایەتیت هەیـە، بۆیـە دەبـێ وریایانـە رەنگـی جلەكانـت 
هەڵبژێریـت و بزانیـت بـۆ چ مەبەسـتێكە، لێـرەوە ئاشـنای رەنگـی جلەكـەت بـە كـە چـۆن گوزارشـتت لـێ 

دەكـەن: 
- رەنگی سوور: كەسێكی سەرنجڕاكێش و خاوەن كەسایەتی بەهێزە و متمانەی بە خۆی هەیە. 
- رەنگـی شـین: كەسـێكی سـادە و نـاخ پـاك و هەسـت و دەروونـی پاكـە، گرنگـی بـە خـۆی و 

كەسـانی دیكـە دەدات، بـۆ ئافرەتانـی راستگۆشـە. 
- رەنگـی سـەوز: ئافرەتانـی زیـرەك، خـاوەن بیرۆكـەی جـوان لـە شـیكردنەوە و هەندێ دڵپیسیشـی 

لەگەڵـە، حەزیشـی بـە تەنیاییە.
- رەنگـی پەمەیـی: كەسـانی هەسـت و سـۆز بەهێـزن، حەزیـان لـە یارمەتیدانـی كەسـانی دیكـە 

هەیـە، دوورن لـە دووڕوویـی و خۆشەویسـتن.
تـازە و  بـە ژیـان دەكات، خواسـتی لەسـەر كاری  - رەنگـی وەنەوشـەیی: كەسـێكە حـەز 

بـەرزە. و كەسـێكی هەسـت  رۆتیـن  لـە  دوورە  تازەگەرییـە، 
رەنگێكـی  دادەنرێـت،  مـۆدەكان  بـەرزی  پایـە  رەنگـی  بـە  ئەگەرچـی  رەش:  رەنگـی   -

و  خـەم  نیشـانەی  ئەوەشـدا  لەگـەڵ  سەرنجڕاكێشـەو 
بوونـەو  تەنیـا  و  دووری  بـە  حـەز  یـان  بێزارییـە، 

ئاواتـن.  و  هیـوا  خـاوەن  و  پایەبـەرز  كەسـانی 
رەنگی رەنگاوڕەنگ : بۆ ئەوانەیە كە حەز 

بە خۆشـی و شـادی و نوێبوونەوە و ژیانی 
دەیانەوێـت  كەسـانێكن  دەكـەن،  تـازە 

رابكێشـن،  هەمـووان  سـەرنجی 
سەرنجڕاكێشـن.  خۆشـیان 

و ســینگ، پشــت ســەرچۆك و قاچ، پشــت گوێچكە، ئەو 
شــوێنانە بــۆن بــۆ ماوەیەكــی زۆر دەهێڵنــەوە. هەنــدێ لــە 
خانمان كاتێك بۆن لە خۆیان دەدەن، پاشان بە پەنجە پەرتی 
دەكــەن، ئــەوەش هەڵەیە و نابێت بۆن پــەرت بكرێت. هەوڵبدە 
بۆنێكــی بەهێــز هەڵبژێریــت و جۆرێكــی بــاش بێــت، باشــترە 
شــامپۆ و موكەیــەف و كرێمەكانــت بۆنــدار بــن، تــا ئەوانیش 
بۆنی خۆیان بە جەســتەت بدەن، پێویســتە پێســتت بە كرێمی 
تەڕكردن تەڕ بكەیت، ئینجا بۆن لە خۆت بدەیت. گرنگیشــە 
شــوێنی هەڵگرتنــی بۆنەكــەت دوور بێــت لــە گەرمــی و لــە 
كەشــێكی ئاســایی و ســارد بێت، بەم چەشنە بۆن و بەرامەت 

زیاتر دەمێنێتەوە.

هێشتنەوەی بۆن و بـــــــــــــــــــــــــــــــــــــەرامە لەسەر جەستەت

جوانترین و 
سەیرترین 
قوتابخانەی 
ئەسپسواری

شێواز و دیزاینی 
پێڵاوی كۆن و تازە

لە كوردستان یانەیەكی گەورەی ئەسپسواری هەیە، 
كــە چەندیــن راهێنــەرو قوتابی و فێركاری ئەسپســوار 
لەخۆ دەگرێت، نەوەك تەنیا ئەوەی كوردســتان، بەڵكو 
سەراپای قوتابخانە و فێرگەكانی ئەسپسواری جیهان، 
ناگــەن بــە قوتابخانــەی ئەسپســواری ئیســپانیا، كــە 
ئەوەندە سەرنجڕاكێش و پێشكەوتووە، جێگەی سەرنجی 
هەمووانەو كاتێك نمایشێكی ئەو قوتابخانەیە دەبینیت، 
كــە ئەســپەكان لەگــەڵ نۆتــی میوزیكە كلاســیكەكە 

ئەگەرچی شــەوانە زۆربەی شارەكانی وڵاتانی جیهان 
بــە رووناكــی و گلــۆپ و ئیفێكــت، رەنگاوڕەنگــن و 
هەمیشــە جوانتریــن رەنــگ دەبەخشــن، بەڵام لــە رۆژدا 
پێچەوانــەی شــەو كــز و بــێ رووناكین، بیرۆكەی شــارە 
رەنگاوڕەنگــەكان لــەوە ســەریهەڵدا، كــە دیمەنی شــار و 
شــارۆچكەكان، بــە رۆژیــش رەنگاوڕەنگییــان پێــوە دیار 
بێــت، بۆیــە چەنــد شــارێكی وڵاتانــی جیهــان رەنــگ 

رەنگە هەندێ جار ئەو پرسیارەمان بە مێشكدا بێت، ئاخۆ 
ئەو هەموو دیزاین و شێوازە جۆرواجۆرەی پێڵاوەكان لە كوێوە 
هاتــووە و چــۆن ئامــادە دەكرێن، دواجار وەڵامێكی ســەیری 
ئــەو پرســیارە لەلایەن توێژەرانی مێژوویــی دراوەتەوە، لەوەی 
كە زۆربەی دیزاینی پێڵاوەكان، بەتایبەت پێڵاوی وەرزشــی 
و ســپۆرتەكان، دەگەڕێنەوە بۆ ســەردەمی رۆمانەكان، كە تا 
ئێستا )421( جۆر و شێوازی پێڵاوی ئەو كاتە دۆزراوەتەوە، 
لــە یەكێك لە لیكۆڵینەوەكان لــە خەندەقی )بیفۆندۆلاندا(ی 

كــراون، تــا لــە رۆژیشــدا وەك شــەوەكەی ســەرنجڕاكێش 
بــن، ئــەو شــارانەش بریتین لە: شــاری ریۆدیجانێریۆ لە 
وڵاتی بەڕازیل، شاری گوتابی لە كوڵۆمبیا، كەنداوی 
برۆسیدا لە ئیتاڵیا، شاری جودبۆر لە وڵاتی هیندستان 
كــە تەنیــا رەنگــی شــینە، شــاری باشــوكا لــە وڵاتــی 
مەكسیك، زۆربەی ماڵەكان خۆیان رەنگی خانووەكانیان 
كردووە، شاری بۆینیس ئایریس لە وڵاتی ئەرژەنتین. 

جووڵــە دەكــەن و هەنــگاو دەنێن، سەرمەســتت دەكەن. 
مێــژووی ئەو قوتابخانەیە بۆ )460( ســاڵ لەمەوبەر 
دەگەڕێتەوە، هەمان شێوازی كلاسیكی كۆنی خۆشیان 
نەگۆڕیوە. بارەگای ئەو قوتابخانەیە دەكەوێتە شاری 
ڤیەننای وڵاتی نەمســا، مێژووی ئەو قوتابخانەیە بۆ 
ســاڵی )1572( دەگەڕێتەوە، كە لەلایەن ئیمپراتۆری 

نەمساوی )چارلزی پێنجەم( دامەزرێنراوە.

شارە رەنگاوڕەنگەكانی جیهان

رۆمانــی، چەندیــن پێڵاوی ســەردەمی كۆنیــان دۆزیوەتەوە، 
كــە هەمــان ئەو دیزاین و ســتایلەی كۆمپانیای )ئەدیداس(

ی ئەڵمانییــە، تەنانــەت تەنیا لەو خەندەقەدا نزیكەی 
)7000( شــێوازی پێــڵاو دۆزراوەتــەوە، ئــەو 

پێڵاوانــەی دۆزراونەتەوە، هەر 
تەنیــا بــۆ پیــاوان نیــن، بەڵكو 
و  ئافرەتــان  پێــڵاوی  شــێوازی 

منداڵانیش لەخۆ دەگرێت.

لــە هەنــگاوی گــەورە و كاری چاكــە  بیــرت 
بكەرەوە، ئاستی خۆت دامەبەزێنە و هەمیشە بەرەو 
بەرزی بڕوانە. كەسێك چاودێریت دەكات، خۆت بە 
شــتی بچــووك خەریك مەكــە، لەبەرئــەوەی بەخت 
لەگەڵتە و خۆشی رووت تێ دەكات، خەمەكانیشت 

كەم دەبێتەوە.

جمك
ئــەوەی بێــزارت دەكات، ئــەو كۆمەڵــە كێشــەو 
گرفتەیــە كــە ماوەیەكــە تووشــت بــووە. متمانــەت 
بــە خــۆت بێــت و هەنــگاو بــۆ داهاتــووت بنــێ و 
بــێ ئومێــد مەبــە، چونكە بەم زووانــە دەرفەتێكی 
باشت بۆ رێك دەكەوێت، گەر تۆزێك خۆت ماندوو 

بكەیت، سەركەوتنت مسۆگەر دەبێت.

گا
كەســایەتیت بەهێزە و تۆش مەهێڵە بە چەند 
قســە و هەنگاوی كەســانی دیكە لەكەدار بێت، 
متمانــەت بــە خــۆت بێــت، گرفتەكانــت بــەرەو 
كۆتایی دەچن و باری دەروونیت ئارامتر دەبێت. 
دڵتەنگ مەبە و باری داراییشت باشتر دەبێت.

قرژاڵ
چاوكــراوەی،  و  زیــرەك  كەســێكی  هەمیشــە 
كەسانی دیكەش بۆ خۆت رادەكێشیت، دڵنیابە لە 
كارەكانت، ئەم دوودڵیء راڕاییەت هیچ پێویستی 
بــە پاكانەكــردن نییــە و ئــەم ترســەت لەخۆڕاییە، 
بەســوود  بــۆت  زۆر  خێزانەكــەت  ئامــۆژگاری 

دەبێـت.

كاوڕ

پەنـــد و وتــــە
دەربـــارەی  همنگـــوای،  ئێرنســـت   -
بێدەنگـــی  و  گوێگرتـــن  و  قســـەكردن 
ـــاوەی  ـــت لەم ـــرۆڤ دەتوانێ ـــی: م گوتوویەت
و  ببێـــت  قســـەكردن  فێـــری  ســـاڵدا   )2(
تـــا  پێویســـتە  ساڵیشـــی   )25( مـــاوەی 
ببێتـــە گوێگرێكـــی بـــاش، هەروەهـــا )50( 

ســـاڵیش تـــا بێدەنـــگ بێــــت. 

بۆ زانیـــــــاریت

جیهانی گیانداران

: Heterochromie  گۆڕانی رەنگی چاوەكان -
گۆرانــی رەنگــی چــاوەكان بریتییــە لە جیاوازیــی نێوان 
رەنگەكانــی چــاو كــە دەردەكــەوێ لــە بەشــی رەشــێنەی 
 Heterochromia « ئەم حاڵەتەش بە ،iris - چاودا
Iridis « ناســراوە، كــە تێیدا رەنگی چــاوەكان جیاوازە و 
هەر چاوێك رەنگێكی هەیە، هەندێ جاریش لە رەشــێنەی 
یــەك چاودا ڕەنگەكە زیاتر كۆدەبێتەوەو بەمەش چاوێكیان 
رەنگەكــەی تۆختــر دەردەكەوێت بەراورد بــە چاوی دووەم، 
ئــەم رەنگگۆڕانــەش یــان بەهۆی بۆماوەییــە، یان بەهۆی 

زیان پێكەوتن )رووداوێك، نەخۆشییەك...هتد(.

پشیلە _ پشیلەكان دەتوانن نزیكەی 100 دەنگی جۆراوجۆر 
دەنگــی   10 تەنیــا  ســەگەكان  كاتێكــدا  لــە  دروســتبكەن، 

جۆراوجــۆر دروســتدەكەن. ســاڵانەش لــە كیشــوەری 
ئاســیا زیاتــر لــە چــوار ملیــۆن پشــیلە دەكرێنــە 
ژەمــی خــواردن، لەگــەڵ ئــەوەی بە شــێوەیەكی 
بەربــڵاو بــاوەڕ وایــە كــە میســرییە دێرینــەكان 
یەكــەم گــەل بووبــن پشــیلەكە بكەنــە ماڵــی 
و لەگــەڵ خۆیــان تێكەڵــی بكــەن، ئــەوا لــە 
راســتیدا كۆنترین پشــیلەی ناسراو كە ماڵی 
كرابێت، دەگەڕێتەوە بۆ زیاتر لە 9500 ساڵ 
بــەر لــە ئێســتا ئەویــش لە گۆڕێكــی كۆندا 
و لــە دوورگــەی دەریای ســپی ناوەڕاســتی 
ســایپرێس )قبــرص( دۆزرایــەوە. ئەمەش بە 
نزیكــەی 4000 ســاڵ پێــش میســرییەكان 
بــووە. لە مــاوەی لێكۆڵینــەوە گەورەكانی 
پاپــای  ســەدەی 15یــەم،  لــە  ئیســپانیا 

 ،)Innocent VIII( هەشــتەم 
دژی  دەركــرد  فرمانێكــی 

پشــیلە و لێكیچوانــدن بــە بوونەوەری شــەڕانگێز و شــەیتانی 
و مەترســیدار بەتایبــەت رەنگڕەشــەكان، هــەزاران پشــیلە بــە 
زیندوویــی ســووتێنران، ئــەو كۆمەڵكوژییەی پشــیلەكان بووە 
هــۆی زیادبوونــی ژمــارەی جــرج و مشــكەكان بــە جۆرێــك 
زیادبــوون دەتــووت تەقینەوەیەك روویدا، جرج و مشــكەكان 
بوونــە هۆكارێكــی گــەورەی بڵاوبوونــەوە نەخۆشــی 
تاعوون و كوشــتنی ژمارەیەكی 
زۆر لە خەڵك. یەكەم پشــیلە لە 
بۆشاییدا پشیلەیەكی فەڕەنسی 
و   )Felicette( بەنــاوی  بــوو 
 )Astrocat( ناوزەندیــش كــرا بــە
لە ســاڵی 1963، بە مەبەســتی 
لێكۆڵینەوە نێردرایە بۆشــایی، 
ئەلیكترۆنــی  ئامــرازی 
مێشــكیدا  لــە  بچــووك 
چێنرابوو كە شەپۆل و ئاماژە 
كارەباییەكانــی مێشــكی بۆ 

زەوی دەناردەوە. 

گرنگــی بــە ژیانــی خۆت بــدەو مەهێڵــە ئەركە 
گرنگەكان لە دەســتت بچن، ئەوەی شــایەنی تۆیە 
دەبــێ بزانێــت مەبەســتت چییــە و لێــت تێبــگات، 
هــەر چەندە ئەو كەســانەت لەبیر كــردووە كە تۆیان 
خۆشــدەوێ، بــەڵام دڵنیابــە ئــەوان تۆیــان لەیــاد 

نەكردووە. گرنگی زیاتر بەخۆشەویستانت بدە.

گوڵەگەنم
شایەنی لەوە زیاتری كە ئێستا پێی گەیشتووی، 
چونكــە بیرۆكــەی گــەورە و جوانــت هەیــە، ئەوەی 
ماوەیەكە بۆت ماندووە، پێتدەگات و تۆش پێشوازی 
لــێ بكە، لە كۆگێك، یان گردبوونەویەكی گرنگ 
بەشداری دەكەی كە دەبێتە جێی گرنگی پێدانێكی 

باشترت. بیرو كاتت سەنگی خۆی دەبێت.

شایانشێر
مەهێڵــە بــە چەنــد گرفتێكــەوە هەمــوو ژیانــت 
تێكبچێت، كەسایەتیت بەهێزە و پارێزگاری لە خۆت 
بكــە، كەســێكی ژیر و كارامــەی، بەوە بەناوبانگیت 
كــە نهێنیــت لای كــەس نادركێنیت، بــەڵام ئەم جارە 
تووشــی بوویــت و نهێنیــت لای كەســێك دركانــد كە 

جێی باوەڕ نەبوو.

كەوان
لــە هەمــوو مــاڵ و شــوێنێك كێشــە و گرفــت 
هــەن، نابێــت ورەی خــۆت بڕووخێنێــت و پیویســتە 
بــەردەوام بیــت لــە هەنگاوەكانــت، ئەوەی كیشــەیە 
و دێتــە ســەر رێگــەت، ئەگەر زیرەكانــە مامەڵەی 
لەگــەڵ بكەیــت، بەم زووانە كۆتایی دێت خۆشــی 

لە دەرگات دەدات.

گۆزە
لــەم ماوەیە گۆڕانكاری تەواو بەســەر ژیانتدا دێت 
و ئــەوەی چاوەڕێت دەكرد پێی دەگەیت. كەســێك لێت 
نزیك دەبێتەوە دەبێتە سەرچاوەی خۆشی بۆت، بینینی 
كەســانێكی گرنگ زۆر شــتی چاكــی لێدەكەوێتەوەو 
سودەمەند دەبێت، هەواڵی خۆشت پی دەگات لەبواری 

سۆزدارییەوە. ئەم هەلە باش بقۆزەوە.

دووپشك
خەمــی داهاتــووت نەبێــت و جــارێ تیشــك بخە 
ســەر ژیانــی ئێســتات، ئــەوەی هەتــە پارێــزگاری 
لــێ بكــە و لــە دەســتی مــەدە. ئەنجامــی ئــەم 
جموجووڵەی دواییت روون نییە و پێویســتە دووبارە 
هەوڵی بۆ بدەیتەوە، چونكە ئەم كارە پێویســتی بە 

بەدواداچوون هەیە.

گیسك
لــە  پارێــزگاری  و  جوانــە  بیركردنــەوەت 
هەنگاوەكانت بكە، ئەوەی پێویستە ئێستا لەسەری 
بڕۆیــت، هەوڵەكانتــە تــا بــە ئەنجامــەكان بگەیت، 
كات و ســاتی خــۆت بەفیــڕۆ مــەدە بەبیركردنــەوە 
لەو زەرەرو زیانانەی كەپێشتر لێت كەوتوون، چونكە 
تازە ناگەڕێتەوە، هەوڵ بدە، بەخەونەكانت دەگەیت.

نەهەنگ
ئــەوەی لــە مێشــكتە بیكە بە هەنــگاو و كاریان 
لەســەر بكــە، دڵنیابە لەوەی بــە ئەنجامێكی چاك 
دەگەیــت. ئــەو ماوەیــە بێزاریــت پێــوە دیــارە، ئارام 
بــەو هەوڵیــش مــەدە رای خــۆت بەســەر كەســانی 
دەوروبەرتدا بسەپێنی، چونكە لەوانەیە ئەمە زیانت 
پــێ بگەیەنــێ گلەیــیء گازانــدەی هاوڕێكانــت 

لەسەرت زیاد بێ.

نوكتە

- جارێكیــان كــوڕ و كچێــك خۆشەویســتی یەكتر دەبن و 
دەچنــە ژوان، لەنــاكاو باوكــی كچەكــە بەرامبەریان دێت و 
كچەكــە دەترســێت و بــە كوڕەكە دەڵێ: چــی بكەم و چی 
بڵێــم ئــەوە باوكمە؟ كوڕەكەش دەڵێ ئەگەر باوكت قســەی 

كرد، بڵێ ئەوە برامە! 

ئۆتۆمبێل بە پشت و 
شانەكانی رادەكێشێت

1- گۆڕانی ڕەنگی چاوەكان، بۆماوەیی:
دەشــێ دایــك یاخــود بــاوك هەڵگــری جینێــك بێــت كــە 
بەرپرســیارە لــەم رەنگ گۆڕانە، هەرچەنــدە دایكەكە، یان 
باوكەكــە چاویــان یــەك رەنگــە، بەڵام كاریگــەری جینەكە 
دەشــێ لەســەر وەچەیەكــی دەركەوێــت، ئەم ســیفەتە هیچ 
زیانێكــی نییە و كاریگەری لەســەر تەندروســتی چاوەكان 
و بینایی نییە، كەسەكە چاوێكی شین دەبێت و چاوێكی 
رەش، یــا چاوێكــی ســەوز و چاوێكی شــین، یــان رەنگی 
دیكــە، هەنــدێ جــار گۆڕانــی رەنگەكــە لــە ناوچەیەكی 
دیاریكراوی چاودا روودەدات نەك چاو بەگشتی، هەندێ 
جار رەنگی ناوچەیەكی iris بە رەنگی دیكە دەردەكەوێ، 

هێــز و بــازووی هەنــدێ مــرۆڤ، ئەوەندە لە رادەبــەدەرە، كە 
دەبێتە هۆی سەرســامیی هەمووان، بەتایبەت ئەوانەی كاری 
وادەكەن لە بەرچاوان و نمایشــە ناوازەكانیان جێگەی سەرنجی 
هەمــووان دەبــن، ئــەوەی دەیبینــن كــوڕە گەنجێكــی وڵاتــی 
هیندســتانە و لە ویلایەتی )مادیا برادیش(ی ناوەڕاســتی ئەو 
وڵاتەیە، ناوی )ئەبهیشــك شــۆبی(یە، ناوبانگی لە شارەكەدا 
دەركــردووە لــەوەی بەهێزتریــن كەســی ئــەو وڵاتەیــە، تەمەنی 
)18( ســاڵە، كەچــی جەســتەی وەك پــۆڵا وایــە، دواجــار لــە 
نمایشــێكی ســەیردا توانی دوو ئۆتۆمبێلی )1000( كیلۆیی 
تەنیــا بە شــان و پشــتی رابكێشــێت، بۆ مــەودای )27( مەتر 

بووەو بەبێ وەستان. 

بۆ نموونە سەوزە، بەڵام رەنگی قاوەییشی تێدایە.
2- گۆڕانی رەنگی چاوەكان، بەهۆی رووداوێك، یان 

حاڵەتێكی نەخوازراو:
جیاواز لە هۆكاری بۆماوەیی، دەشێ كەسێك بەهۆی 
نەخۆشــی یــان هەوكــردن، یــان رووداوێكــی دیاریكــراو 
لەچاوەكانیدا رەنگیان تووشی گۆڕان ببێت، لەم حاڵەتەدا 
نەخۆشەكە چارەسەری جیاوازی رەنگەكانی بۆ دەكرێت 
بەپێی چارەسەری دیاریكراو و زانینی هۆكارەكانی. لە 
ئاژەڵەكاندا گۆڕانی رەنگی رەشــێنەی چاو زیاتر بڵاوە 
بــەراورد بە مرۆڤ، ئەگەر چاوەكە تووشــی نەخۆشــی 

ببوو، ئەوا بە زۆری رەنگی شین دەبێت.


